
Anness IV – Attivitajiet ta’ operazzjonijiet marittimi 
Il-Frontex ilha torganizza operazzjonijiet marittimi konġunti mill-2006. Filwaqt li 
l-ismijiet ta’ dawn l-operazzjonijiet inbidlu matul is-snin, il-Frontex kellha preżenza 
kontinwa f’dawn iż-żoni ġeografiċi. 

Il-figura ta’ hawn taħt tiddeskrivi fil-qosor il-ħin meta dawn l-operazzjonijiet kienu 
attivi u fejn ġew lokalizzati.  

 

 

Hera (Atlantiku tal-Grigal) 

Imnedija fl-2006 Hera kienet ir-rispons għal żieda enormi, f’daqqa, fl-immigrazzjoni 
irregolari mill-Afrika tal-Punent lejn il-Gżejjer Kanarji ta’ Spanja fl-Oċean Atlantiku, 
wara l-għeluq tar-rotta tal-Istrett ta’ Ġibiltà minħabba l-installazzjoni minn Spanja 
tas-SIVE (Sistema Integrata ta’ Sorveljanza Esterna) u minħabba rispons qawwi 
mill-awtoritajiet Marokkini għat-tentattivi ta’ migranti potenzjali biex jitilqu. 

2013

OPERAZZJONIJIET 
EWLENIN

Kronolo �ija u �ona 
�eografika

Poseidon (Mediterran tal-Lvant)
THEMIS (Mediterran �entrali)
TRITON (Mediterran �entrali)
AENEAS (Mediterran �entrali)
HERMES (Mediterran �entrali)
NAUTILUS (Mediterran �entrali)
MINERVA (Nofsinhar ta’ Spanja)
INDALO (Mediterran tal-Punent)
GATE OF AFRICA (Mediterran tal-Punent)
HERA(Atlantiku tal-Grigal)
AGIOS (is-Senegal, il-Marokk)

Indalo (Mediterran tal-Punent) 

Imnedija f’Novembru 2007, Indalo kienet l-ewwel operazzjoni konġunta matul il-kosta 
Mediterranja ta’ Spanja. Taħt din l-operazzjoni, il-Frontex skjerat pattulji 
għad-detezzjoni tal-migrazzjoni irregolari provenjenti mir-rotta migratorja, li kienet 
reġgħet infetħet, mill-kosta tal-Afrika ta’ Fuq (il-Marokk u l-Alġerija). 

Minerva (portijiet marittimi tal-Mediterran tal-Punent) 

Imnedija f’Awwissu 2007 bl-iskop li jitwettaq kontroll eżawrjenti tal-kosta 
tan-Nofsinhar ta’ Spanja kontinentali, Minerva fittxet li tqawwi l-kontrolli fil-fruntieri fi 
ħdan il-portijiet marittimi ta’ Algeciras u Almería; twettaq kontrolli tal-identità fil-port 
marittimu ta’ Ceuta; u tiżgura l-kontroll tal-ilmijiet kostali Spanjoli li raw l-akbar għadd 
ta’ wasliet ta’ migranti mill-Alġerija u mill-Marokk. 

Minerva wasslet għar-rinfurzar tal-Operazzjoni Qsim tal-Istrett (Operación Paso del 
Estrecho), operazzjoni sajfija li l-awtoritajiet Spanjoli ilhom iwettqu mill-1987 (perjodu 
mill-15 ta’ Ġunju sal-15 ta’ Settembru). L-iskop tagħha huwa li torganizza l-moviment 
transfruntier tal-ħaddiema migranti u l-familji tagħhom minn partijiet differenti 
tal-Ewropa (prinċipalment Franza, il-Belġju u l-Ġermanja) li jirritornaw lejn l-Afrika ta’ 
Fuq għall-btala annwali tagħhom. 

Triton (Mediterran Ċentrali) 

Fl-1 ta’ Novembru 2014, il-Frontex nediet l-operazzjoni Triton biex jitwettaq xogħol ta’ 
pattulja fil-Mediterran u biex l-Italja tiġi megħjuna tlaħħaq mal-influss ta’ migranti fuq 
xtutha. Triton kopriet iż-żoni operazzjonali kemm tal-operazzjoni Hermes (in-Nofsinhar 
ta’ Sqallija u ż-żona madwar il-gżejjer ta’ Lampedusa u Pantelleria) kif ukoll 
tal-operazzjoni Aeneas (fil-kosti tal-Kalabrija u tal-Pulja). L-operazzjonijiet Hermes u 
Aeneas, it-tnejn li huma ntemmu fil-31 ta’ Ottubru 2014. 

Barra minn hekk, l-awtoritajiet Taljani għalqu l-operazzjoni Mare Nostrum, li kienet 
operazzjoni navali u bl-ajru li damet sena u li kienet tnediet mill-Gvern Taljan 
fit-18 ta’ Ottubru 2013 sabiex tiġi indirizzata ż-żieda fl-immigrazzjoni lejn l-Ewropa 
matul it-tieni nofs tal-2013 u l-għarqa tal-migranti ’l barra mill-kosta ta’ Lampedusa. 
Minflok iffukat fuq it-tfittxija u s-salvataġġ, bħalma għamlet l-operazzjoni 
Mare Nostrum, l-operazzjoni Triton iffukat fuq il-protezzjoni tal-fruntieri. 

Themis (Mediterran Ċentrali) 

Imnedija fi Frar 2018, l-operazzjoni Themis issostitwiet lil Triton. Fuq talbet 
l-awtoritajiet Taljani, iż-żona operazzjonali tagħha ġiet aġġustata miż-żona 
operazzjonali tal-2017 li kienet tal-operazzjoni konġunta Triton, billi tnaqqset iż-żona 
operazzjonali fil-Mediterran ċentrali u tkabbret dik tal-Baħar Adrijatiku. Bħala parti 

mill-operazzjoni Themis, il-preżenza tal-Frontex tkompli fil-hotspots Taljani, fejn 
l-uffiċjali skjerati mill-aġenzija jassistu lill-awtoritajiet Taljani fir-reġistrazzjoni 
tal-migranti, fit-teħid tal-marki tas-swaba’ tagħhom u fil-konferma tan-nazzjonalitajiet 
tagħhom. 

Poseidon (Mediterran tal-Lvant) 

Poseidon bdiet fl-2006 meta l-Greċja talbet lill-Frontex għal assistenza fis-sorveljanza 
tal-fruntiera tagħha tal-baħar u dik tal-art tagħha mat-Turkija. 

L-operazzjoni konġunta hija diviża f’żewġ fergħat: l-operazzjoni Poseidon Sea, li 
tissorvelja l-fruntieri tal-baħar tal-UE mat-Turkija fil-Baħar Mediterran u fil-Baħar Eġew; 
u l-operazzjoni Poseidon Land, li tissorvelja l-fruntiera tal-art tax-Xlokk tal-UE 
mat-Turkija fuq ix-Xmara Evros. 

Akronimi u abbrevjazzjonijiet 
CIRAM: Mudell integrat komuni għall-analiżi tar-riskju 

eu-LISA: L-Aġenzija tal-Unjoni Ewropea għat-Tmexxija Operattiva ta’ Sistemi tal-IT fuq 
Skala Kbira fl-Ispazju ta’ Libertà, Sigurtà u Ġustizzja 

Europol: L-Aġenzija tal-Unjoni Ewropea għall-Kooperazzjoni fl-Infurzar tal-Liġi 

EUROSUR: Is-sistema Ewropea ta’ sorveljanza tal-fruntieri 

FOSS: Frontex one-stop shop 

FRAN: Network ta’ analiżi tar-riskju tal-Frontex 

JORA: Applikazzjoni konġunta ta’ rappurtar dwar l-operazzjonijiet 

MIC-RAN: Komunità tal-intelligence marittima u network ta’ analiżi tar-riskju 

Glossarju 
Ċentru Nazzjonali ta’ Koordinazzjoni (NCC): Korp li jikkoordina l-attivitajiet fost 
l-awtoritajiet ta’ sorveljanza tal-fruntieri tal-Istati Membri u jservi bħala hub għalihom 
biex jiskambjaw informazzjoni ma’ xulxin u mal-Frontex. 

Espert ta’ dokumenti f’livell avvanzat: Uffiċjal li jwettaq eżamijiet bir-reqqa ta’ firxa 
wiesgħa ta’ dokumenti relatati mal-ivvjaġġar. 

Fruntieri esterni: Fruntiera, li tinkludi ajruporti u portijiet tal-baħar, tal-lagi jew 
tax-xmajjar, bejn Stat Membru tal-UE u pajjiż mhux tal-UE. 

Fruntieri interni: Fruntiera bejn l-Istati Membri tal-UE, li tinkludi l-ajruporti u l-portijiet 
tal-baħar, tax-xmajjar u tal-lagi li tintuża għall-ivvjaġġar u l-kummerċ fi ħdan l-UE. 

Ġestjoni integrata tal-fruntieri: Koordinazzjoni u kooperazzjoni fost l-awtoritajiet u l-
aġenziji, tal-UE u tal-Istati Membri, li jkunu involuti fis-sigurtà u fil-faċilitazzjoni 
tal-kummerċ fil-fruntieri esterni tal-UE. 

Għarfien tas-sitwazzjoni: Għarfien tas-sitwazzjoni ta’ attività transfruntiera illegali 
fil-fruntieri esterni, abbażi ta’ monitoraġġ, detezzjoni u traċċar kontinwi. 
Intervent rapidu fil-fruntieri: Intervent imniedi u kkoordinat mill-Frontex biex jassisti 
Stat Membru li jinsab taħt pressjoni urġenti u eċċezzjonali fil-fruntiera esterna tiegħu. 

Komunità tal-intelligence marittima u network ta’ analiżi tar-riskju: Network biex jiġu 
żviluppati l-kapaċitajiet marittimi tal-Istati Membri għall-analiżi tar-riskju u tiġi 
appoġġata l-kooperazzjoni fost il-gwardji tal-kosta tal-UE fil-ġlieda kontra l-kriminalità 
transfruntiera. 

Kontroll fil-fruntieri: Kontrolli u sorveljanza mwettqa fi fruntiera fuq dawk li jaqsmu 
jew biħsiebhom jaqsmu. 

Kriminalità transfruntiera: Attività kriminali b’dimensjoni transfruntiera fl-ippjanar, l-
eżekuzzjoni jew l-impatt tagħha. 

Mudell integrat komuni għall-analiżi tar-riskju (CIRAM): Il-metodoloġija għall-analiżi 
tar-riskju li l-Frontex u l-Istati Membri jużaw sabiex jiġi ffaċilitat l-iskambju ta’ 
informazzjoni u l-kooperazzjoni dwar is-sigurtà tal-fruntieri, biex b’hekk jingħata 
kontribut għal koerenza akbar fil-ġestjoni tal-fruntieri esterni. 

Network ta’ analiżi tar-riskju tal-Frontex (FRAN): Network li jgħaqqad il-Frontex ma’ 
esperti, tal-Istati Membri, fl-analiżi tar-riskju u tal-intelligence. 

Punt ta’ qsim tal-fruntiera: Post fejn fruntiera tista’ tinqasam legalment. 

Sorveljanza fil-fruntieri: Monitoraġġ ta’ fruntiera biex in-nies ma jitħallewx jaqsmu 
illegalment. 

IT-TWEĠIBIET TAL-KUMMISSJONI EWROPEA GĦAR-RAPPORT SPEĊJALI 

TAL-QORTI EWROPEA TAL-AWDITURI: “L-APPOĠĠ TAL-FRONTEX GĦALL-

ĠESTJONI TAL-FRUNTIERI ESTERNI: GĦADU MHUX EFFETTIV BIŻŻEJJED 

S’ISSA” 

 

SOMMARJU EŻEKUTTIV 

Tweġibiet komuni mill-Kummissjoni għall-paragrafi I-XII: 

Il-Kummissjoni hi sodisfatta bir-rapport tal-QEA dwar il-ġestjoni tal-fruntieri esterni tal-Frontex. Il-

Kummissjoni tindika li tara l-fokus speċifiku tar-rapport tal-QEA fil-kuntest usa’ ta’ kif il-Frontex 

tikkontribwixxi għall-implimentazzjoni effettiva tal-Ġestjoni Integrata Ewropea tal-Fruntieri. Ir-

Regolament dwar il-Gwardja Ewropea tal-Fruntiera u tal-Kosta tal-2019 jipprovdi l-bażi biex jiġu 

indirizzati bosta mir-rakkomandazzjonijiet li saru mill-QEA. L-implimentazzjoni tar-

rakkomandazzjonijiet indirizzati lill-Kummissjoni diġà bdiet. Fl-aħħar nett, il-Kummissjoni tixtieq 

tenfasizza li hija ssegwi mill-qrib l-implimentazzjoni tar-Regolament EBCG. 

Il-ġestjoni effettiva tal-fruntieri esterni bl-implimentazzjoni tal-ġestjoni integrata Ewropea tal-fruntieri 

hija kruċjali għall-moviment liberu tal-persuni fl-Unjoni. Il-Frontex ġiet stabbilita fl-2004 biex tassisti 

lill-Istati Membri fl-implimentazzjoni tal-aspetti operazzjonali tal-ġestjoni tal-fruntieri esterni. Il-

Frontex gradwalment matul is-snin tejbet il-mandat u l-oqsma tar-responsabbiltajiet tagħha u bir-

Regolament (UE) 2016/1624, il-Frontex ingħatat il-kompitu li timplimenta l-ġestjoni integrata 

Ewropea tal-fruntieri, bħala responsabbiltà kondiviża tal-Gwardja Ewropea tal-Fruntiera u tal-Kosta, 

li tlaqqa’ flimkien il-Frontex u l-awtoritajiet nazzjonali responsabbli għall-ġestjoni tal-fruntieri, inkluż 

il-gwardji tal-kosta sal-punt li jwettqu operazzjonijiet ta’ sorveljanza tal-fruntieri marittimi. L-

Aġenzija għandha rwol operazzjonali importanti u tappoġġa u tikkoordina l-attivitajiet flimkien mal-

Istati Membri li jibqgħu primarjament responsabbli għall-protezzjoni tal-fruntieri esterni tal-UE. 

L-attivitajiet primarji tal-Frontex huma relatati mal-appoġġ tal-Istati Membri fil-ġestjoni tal-fruntieri 

esterni tal-UE. Il-Kummissjoni tirrikonoxxi li l-miżuri relatati mal-prevenzjoni u d-detezzjoni tal-

kriminalità transfruntiera, fejn xieraq, huma inklużi fil-komponent tal-kontroll tal-fruntieri tal-ġestjoni 

integrata Ewropea tal-fruntieri. Madankollu, il-Kummissjoni tfakkar li meta timplimenta l-ġestjoni 

integrata Ewropea tal-fruntieri, l-Aġenzija hija marbuta bil-limiti tal-mandat tagħha stess kif definit fl-

Artikolu 10 tar-Regolament (UE) 2019/1896 (ir-Regolament EBCG il-ġdid). L-appoġġ tal-Frontex 

lill-Istati Membri fil-ġlieda kontra l-kriminalità transfruntiera għandu jsir bħala parti mill-appoġġ 

għall-ġestjoni tal-fruntieri esterni tal-UE. 

Il-Kummissjoni tixtieq tiġbed l-attenzjoni għall-fatt li l-mudell integrat komuni għall-analiżi tar-riskju 

ġie żviluppat u għandu jiġi applikat mill-Frontex għall-analiżi tar-riskju tagħha mwettqa skont il-

mandat tagħha u mill-Istati Membri. Barra minn hekk, il-Kummissjoni tixtieq tindika li r-Regolament 

EBCG il-ġdid li daħal fis-seħħ f’Diċembru 2019 fil-fatt ma kienx preċedut minn valutazzjoni tal-

impatt sħiħa. Madankollu, il-progress fl-implimentazzjoni tar-Regolament EBCG tal-2016 ġie 

rrappurtat regolarment permezz ta’ sensiela ta’ rapporti dedikati dwar l-operazzjonalizzazzjoni tiegħu 

u r-rapporti ta’ progress dwar l-Implimentazzjoni tal-Aġenda Ewropea dwar il-Migrazzjoni, li 

identifikaw lakuni u nuqqasijiet li tqiesu kif xieraq mill-proposta leġiżlattiva tal-Kummissjoni għar-

Regolament EBCG rivedut li ġie nnegozjat mal-Parlament Ewropew u l-Kunsill u adottat minnhom u 

daħal fis-seħħ f’Diċembru 2019. 

 

Għar-rakkomandazzjonijiet, ara t-tweġibiet tal-Kummissjoni fit-taqsima rispettiva. 

INTRODUZZJONI 

01. L-acquis ta’ Schengen huwa vinkolanti u għandu jiġi applikat ukoll minn dawk l-Istati Membri li 

magħhom il-kontroll fil-fruntieri interni għadu ma ġiex abolit. 

 

07. Sa mill-istabbiliment tal-Frontex, l-Istati Membri jżommu r-responsabbiltà primarja għall-ġestjoni 

tas-sezzjonijiet tagħhom tal-fruntieri esterni u konsegwentement dejjem eżerċitaw il-funzjoni ta’ 

kmand u kontroll fuq l-operazzjonijiet konġunti ospitati minnhom rispettivament. 

 

10. Il-proposta għar-Regolament il-ġdid dwar il-Gwardja Ewropea tal-Fruntiera u tal-Kosta fil-fatt ma 

kinitx preċeduta minn valutazzjoni tal-impatt sħiħa. Madankollu, il-progress fl-implimentazzjoni tal-

ewwel Regolament EBCG kien qed jiġi rrappurtat regolarment permezz ta’ serje ta’ rapporti ddedikati 

dwar l-operazzjonalizzazzjoni tiegħu u r-rapporti ta’ Progress dwar l-Implimentazzjoni tal-Aġenda 

Ewropea dwar il-Migrazzjoni, li identifikaw lakuni u nuqqasijiet li tqiesu kif xieraq mill-proposta 

leġiżlattiva tal-Kummissjoni għar-Regolament il-ġdid dwar il-Gwardja Ewropea tal-Fruntiera u tal-

Kosta. 

 

OSSERVAZZJONIJIET 

 

24. Bid-dħul fis-seħħ tar-Regolament (UE) 2019/1896, mill-5 ta’ Diċembru 2021, l-Istati Membri/il-

pajjiżi assoċjati ma’ Schengen se jkollhom jirrappurtaw fil-EUROSUR l-avvenimenti kollha inkluż 

meta jinstabu f’punti ta’ qsim tal-fruntiera jew matul operazzjonijiet ta’ sorveljanza tal-fruntieri tal-

ajru. 

 

Kaxxa 2 - EUROSUR – Dgħufijiet identifikati fir-Rapport Speċjali Nru 20/2019 tal-

QEA 

Bid-dħul fis-seħħ f’Mejju 2021 tar-Regolament ta’ implimentazzjoni l-ġdid, dwar l-istampa tas-

sitwazzjoni, l-avvenimenti għandhom jiġu rrappurtati fl-istampa tas-sitwazzjoni rilevanti mhux aktar 

tard minn 24 siegħa wara li jkunu nstabu. 

 

26. Dan ir-rappurtar kien fuq bażi volontarja skont ir-Regolament EUROSUR preċedenti (UE 

1052/2013). Bid-dħul fis-seħħ tar-Regolament (UE) 2019/1896, mill-5 ta’ Diċembru 2021, l-Istati 

Membri/il-pajjiżi assoċjati ta’ Schengen se jkollhom jirrappurtaw fli-EUROSUR l-avvenimenti kollha 

inkluż meta jinstabu f’punti ta’ qsim tal-fruntieri jew matul operazzjonijiet ta’ sorveljanza tal-fruntieri 

tal-ajru. Sorveljanza tal-fruntieri tal-ajru issa hija definita bħala “is-sorveljanza ta’ kwalunkwe titjira 

ta’ inġenju tal-ajru b’ekwipaġġ jew mingħajru u l-passiġġieri jew il-merkanzija tiegħu lejn jew mit-

territorji tal-Istati Membri, li mhijiex titjira interna kif definit fil-punt 3 tal-Artikolu 2 tar-Regolament 

(UE) 2016/399” 

 

27. F’konformità mal-konklużjoni tal-evalwazzjoni tal-EUROSUR (COM (2018) 632), fl-2021 il-

Kummissjoni se tadotta Regolament ta’ Implimentazzjoni dwar l-istampi tas-sitwazzjoni tal-

EUROSUR li se jistandardizza l-informazzjoni skambjata fl-EUROSUR u jistabbilixxi l-obbligi ta’ 

rappurtar tad-diversi partijiet ikkonċernati tal-EUROSUR. 

 

28. Bid-dħul fis-seħħ tar-Regolament (UE) 2019/1896, il-kamp ta’ applikazzjoni tal-EUROSUR 2.0 

jitwessa’ biex ikopri l-kontrolli fil-punti tal-qsim tal-fruntieri u s-sorveljanza tal-fruntieri tal-ajru, iżda 

wkoll ir-rappurtar dwar movimenti sekondarji mhux awtorizzati. Fil-prinċipju, il-EUROSUR tkopri l-

biċċa l-kbira tal-komponenti tal-Ġestjoni Integrata Ewropea tal-Fruntieri, minbarra r-ritorni. Filwaqt li 

jibni fuq is-suċċess taċ-ċentru nazzjonali ta’ koordinazzjoni (NCC) il-EUROSUR il-ġdid se jkompli 

jżid ir-rwol tal-NCC bħala pedament tal-koordinazzjoni bejn l-aġenziji fil-livell nazzjonali, peress li 

aktar aġenziji se jkunu involuti fl-EUROSUR fil-livell nazzjonali. 

 

30. Anke jekk hemm marġni għal titjib, il-Frontex qed tagħmel użu mid-data tal-EUROSUR għal 

skopijiet ta’ analiżi tar-riskju fuq bażi ta’ kuljum iżda żviluppat ukoll għodod oħra li għadhom 

mhumiex integrati bis-sħiħ mal-EUROSUR.  

Kemm ir-Regolament (UE) 2019/1896 kif ukoll l-att ta’ implimentazzjoni l-ġdid dwar l-istampi tas-

sitwazzjoni tal-EUROSUR jiċċaraw li l-Aġenzija għandha tintegra u tiżviluppa d-diversi netwerks u 

għodod tal-analiżi tar-riskju tagħha fil-qafas tal-EUROSUR, bħan-Netwerk ta’ Analiżi tar-Riskju tal-

Frontex (FRAN). 

Rigward il-kwistjoni tal-akkreditazzjoni tas-sistemi u n-Netwerks, l-att ta’ implimentazzjoni l-ġdid 

dwar l-istampi tas-sitwazzjoni tal-EUROSUR jistabbilixxi Bord għall-Akkreditazzjoni tas-Sigurtà 

(SAP) bħala awtorità indipendenti tal-akkreditazzjoni tas-sigurtà. Is-SAP se jiżgura l-akkreditazzjoni 

tal-Kostitwent Ewropew tal-EUROSUR, inklużi s-sistemi u n-netwerks rilevanti tal-FRONTEX, iżda 

wkoll l-interkonnessjoni tas-sistemi u n-netwerks nazzjonali mal-EUROSUR. 

 

31. Il-Kummissjoni hi sodisfatta bil-valutazzjoni pożittiva tas-servizzi pprovduti mill-Frontex. L-

adozzjoni tar-Regolament (UE) 2019/1896 li jwessa’ l-kamp ta’ applikazzjoni tal-EUROSUR se 

twassal għal servizzi ġodda ta’ Fużjoni tal-EUROSUR ibbażati fuq il-kooperazzjoni bejn l-aġenziji 

fil-livell tal-Unjoni. 

 

32. Bir-Regolament il-ġdid dwar il-Gwardja Ewropea tal-Fruntiera u tal-Kosta (EBCG), id-

definizzjoni tal-istampa tas-sitwazzjoni fil-EUROSUR evolviet lejn approċċ “iċċentrat madwar id-

data” fejn id-display grafika u l-interfaċċa tal-utent għandhom jintgħażlu mill-utenti skont is-

sitwazzjoni operazzjonali u l-ħtiġijiet ta’ kmand u kontroll tagħhom. 

Il-kompletezza, il-konsistenza u l-puntwalità u l-kwalità tad-data huma indirizzati fid-dettall fir-

Regolament ta’ implimentazzjoni l-ġdid fl-istampi tas-sitwazzjoni tal-EUROSUR, li joħolqu obbligi 

ċari u li jistgħu jitkejlu għall-partijiet ikkonċernati tal-EUROSUR. Huwa għalhekk li r-Regolament ta’ 

implimentazzjoni l-ġdid dwar l-istampa tas-sitwazzjoni tal-EUROSUR jiffoka aktar fuq l-obbligu ta’ 

rapportar milli fuq il-mod kif għandhom jiġu ġestiti l-istampi tas-sitwazzjoni nazzjonali. 

 

34. Bl-adozzjoni tar-Regolament (UE) 2019/1896 u l-att ta’ implimentazzjoni l-ġdid dwar l-istampi 

tas-sitwazzjoni tal-EUROSUR, din id-data u l-informazzjoni kollha se tinġabar fil-qafas tal-

EUROSUR permezz ta’ standards legalment vinkolanti. 

 

39. Ir-responsabbiltà għad-distribuzzjoni tal-informazzjoni u s-servizzi tal-EUROSUR lill-gwardji tal-

fruntiera nazzjonali hija kompetenza nazzjonali, b’mod partikolari l-kompiti taċ-ċentri nazzjonali ta’ 

koordinazzjoni. Il-Frontex ma tistax tilħaq direttament lill-gwardji tal-fruntiera individwali fil-kuntest 

ta’ operazzjonijiet nazzjonali jew operazzjonijiet konġunti. Dan imur kontra l-prinċipju li r-

responsabbiltà primarja għall-Ġestjoni tal-Fruntieri għandha tibqa’ f’idejn l-Istat Membru. 

 

41. Il-Kummissjoni tinnota li d-Dikjarazzjoni Finanzjarja Leġiżlattiva (LFS), li takkumpanja r-

Regolament EBCG 2016 ipprovdiet riżorsi umani sostanzjali għall-implimentazzjoni tal-mandat il-

ġdid, inkluż għall-valutazzjonijiet tal-vulnerabbiltà. L-allokazzjoni interna tar-riżorsi fi ħdan l-

Aġenzija tinsab f’idejn id-Direttur Eżekuttiv. 

43. L-objettiv tal-proċess ta’ valutazzjoni tal-vulnerabbiltà huwa li titwettaq valutazzjoni mmirata 

relatata mas-sitwazzjoni ta’ Stat Membru jew saħansitra tas-sezzjonijiet speċifiċi tal-fruntiera. Dan il-

kamp ta’ applikazzjoni mmirat jippermetti lill-Aġenzija tidentifika rakkomandazzjonijiet konkreti 

ħafna, inkluż it-tip ta’ miżuri korrettivi meħtieġa u l-iskadenza għall-implimentazzjoni tagħhom. 

 

51. Bejn l-2016 u l-2018, l-iskjeramenti ġew affettwati serjament minn lakuni persistenti li spiss 

irendu l-appoġġ tal-Aġenzija parzjalment ineffettiv. Pereżempju, l-eżerċizzju ta’ wegħdiet annwali 

tal-2018 bejn l-Aġenzija EBCG u l-Istati Membri rriżulta fil-kopertura ta’ 49 % biss tal-gwardji tal-

fruntiera u 45 % tat-tagħmir kopert skont il-ħtiġijiet tal-Aġenzija għal attivitajiet fuq il-fruntieri tal-

art. Dawn il-lakuni spiss ġew diskussi fil-livell politiku fil-Kunsill u wasslu lill-Kummissjoni biex 

tipproponi mekkaniżmu ġdid f’Settembru 2018. 

It-tfassil u l-kapaċità ġenerali tal-korp permanenti ġew proposti mhux biss biex jiġu indirizzati l-

lakuni rikorrenti fl-iskjerament tal-appoġġ tal-Frontex kif esperjenzat fil-perjodu 2016–2018 iżda biex 

jiġi stabbilit mekkaniżmu permanenti iżda flessibbli biex jipprovdi għall-kapaċità kollettiva tal-UE li 

tittratta t-tipi kollha ta’ sfidi fil-fruntieri esterni, inklużi sitwazzjonijiet ta’ kriżi mmultiplikati u biex 

tappoġġa r-ritorni mill-Istati Membri. 

 

64. Il-EUROSUR issir il-qafas integrat għall-iskambju ta’ informazzjoni u għall-kooperazzjoni 

operazzjonali fi ħdan il-Gwardja Ewropea tal-Fruntiera u tal-Kosta. 

Din l-evoluzzjoni tal-EUROSUR se sseħħ gradwalment. Ir-riżorsi finanzjarji meħtieġa ġew 

identifikati fil-Qafas Finanzjarju Pluriennali biex jappoġġaw din l-evoluzzjoni. 

 

Ir-rapportar marbut ma’ moviment transfruntier tal-merkanzija u t-traffikar illeċitu assoċjat taħt il-

EUROSUR jitwettaq f’konformità sħiħa mal-obbligi, ir-restrizzjonijiet jew il-kompetenzi ta’ rapportar 

diġà eżistenti li jikkonċernaw iż-żona doganali kif ukoll ir-rapportar ta’ kontroll sistematiku, b’mod 

partikolari taħt is-Sistema ta’ Kontroll tal-Importazzjoni 2 (ICS2) skont l-Artikolu 186 tar-

Regolament ta’ Implimentazzjoni tal-Kummissjoni (UE) 2015/2447, jew il-kondiviżjoni ta’ 

informazzjoni dwar ir-riskju taħt is-Sistema ta’ Ġestjoni tar-Riskji Doganali (CRMS) skont l-Art 86 

tal-istess Regolament u s-Sistema ta’ Informazzjoni Doganali (CIS) stabbilita bir-Regolament 

Nru 515/97. Mhux se tidduplika l-mekkaniżmi ta’ rappurtar stabbiliti mal-Istati Membri dwar 

kwistjonijiet ta’ prestazzjoni doganali u doganali: l-informazzjoni rilevanti tista’ tinkiseb minn sorsi 

eżistenti tal-Kummissjoni. 

 

65. L-analiżi strateġika tar-riskji tal-kriminalità transfruntiera hija rilevanti biss jekk ikollha impatt 

fuq il-ġestjoni tal-fruntieri esterni tal-UE. L-inċidenti tas-sajd u r-reati ambjentali ma jikkwalifikawx 

bħala reat transfruntier. L-informazzjoni rilevanti tinkiseb permezz tal-kooperazzjoni bejn l-aġenziji 

fil-livell tal-Unjoni permezz tal-Frontex u fil-livell nazzjonali permezz tal-NCCs. 

 

69. Sabiex tiġi żgurata l-konsistenza u jiġi ffaċilitat l-iskambju ta’ informazzjoni filwaqt li tiġi 

ppreservata s-sigurtà, l-Aġenzija fl-2021 se tintegra u tiżviluppa d-diversi networks u għodod ta’ 

analiżi tar-riskju tagħha fil-qafas tal-EUROSUR, bħan-Network ta’ Analiżi tar-Riskju tal-Frontex 

(FRAN), in-Network Ewropew għall-Analiżi tar-Riskju tal-Frodi tad-Dokumenti (EDF-RAN) jew in-

Network għall-Analiżi tar-Riskju tal-Komunità tal-Intelligenza Marittima (MIC-RAN). 

 

71. Kemm ir-Regolament (UE) 2019/1896 kif ukoll l-att ta’ implimentazzjoni l-ġdid dwar l-istampi 

tas-sitwazzjoni tal-EUROSUR se jipprovdu l-kapaċità ta’ monitoraġġ tal-kwalità tad-data u tal-

kwalità tas-servizz fl-EUROSUR permezz ta’ indikaturi u jittrażmettuha liċ-ċentri nazzjonali ta’ 

koordinazzjoni u lill-istrutturi rilevanti ta’ kmand u kontroll użati għall-operazzjonijiet tal-Aġenzija, 

bħala parti mis-servizzi ta’ fużjoni tal-EUROSUR. 

76. Il-Kummissjoni tixtieq tenfasizza li l-Frontex għandha tindirizza dawn in-nuqqasijiet fil-kuntest 

tal-implimentazzjoni tal-mandat il-ġdid. 

 

78. Matul il-proċess leġiżlattiv, il-Kummissjoni pprovdiet lill-Kunsill u lill-Parlament Ewropew 

dettalji li jissostanzjaw il-ħtieġa għall-kapaċità tal-persunal ta’ 10.000 korp permanenti, sabiex il-

koleġiżlatur ikun jista’ jieħu deċiżjoni infurmata f’dan ir-rigward. 

Dan id-daqs propost kien ibbażat fuq il-livell indikattiv ta’ impenn għall-Aġenzija EBCG f’dawn l-

aħħar snin. Fl-2018, effettivament ġew irreġistrati 7300 gwardja tal-fruntiera fil-pula tal-Aġenzija 

għal dan il-għan. Barra minn hekk, 1500 gwardja tal-fruntiera ġew nominati taħt ir-Riżerva ta’ 

Reazzjoni Rapida u 650 skorta għar-ritorn u speċjalisti tar-ritorn ġew irreġistrati fir-riżervi ta’ ritorn. 

Barra minn hekk, bħala parti mill-10.000 membru tal-persunal, 650 uffiċjal mhux se jkunu jistgħu jiġu 

stazzjonati bħala membri tat-tim. 

 

Lil hinn mill-konsolidazzjoni tal-mekkaniżmi ta’ akkomunament eżistenti ta’ dak iż-żmien, id-daqs 

tal-korp permanenti tal-Gwardja Ewropea tal-Fruntiera u tal-Kosta ġie definit biex jirrifletti l-ħtiġijiet 

operazzjonali attwali u futuri biex l-Istati Membri jiġu appoġġati b’mod effettiv fil-qasam tal-ġestjoni 

tal-fruntieri u r-ritorni u biex tiġi żgurata r-rieda tal-UE li timmaniġġja tajjeb il-fruntieri esterni, inkluż 

l-indirizzar ta’ kwalunkwe kriżi futura. 

 

79. L-istabbiliment tal-korp permanenti se jkollu impatt limitat fuq ir-riżorsi tal-Istati Membri anke 

jekk ivarja minn kategorija għall-oħra.  

Il-proċess ta’ reklutaġġ imniedi mill-Aġenzija għall-Kategorija 1 fl-2019 ma mmirax speċifikament 

għall-gwardji tal-fruntiera tal-Istati Membri iżda minflok fittex profil ħafna usa’ relatat mal-infurzar 

tal-liġi, għalhekk ma hemm l-ebda impatt dirett fuq ir-riżorsi tal-Istati Membri.  

Għall-kategorija 2 tal-korp permanenti (issekondar fit-tul ta’ 24 xahar), l-impatt fuq ir-riżorsi tal-Istati 

Membri se jkun limitat ħafna. Pereżempju, fl-2021 l-Istati Membri kollha huma mistennija 

jissekondaw total ta’ 400 uffiċjal li jirrappreżentaw frazzjoni żgħira ħafna tal-persunal totali tal-

awtoritajiet tal-gwardja tal-fruntieri tal-Istati Membri li għandhom mill-inqas 120 000 membru tal-

persunal.  

L-uffiċjali tal-Kategorija 3 tal-korp permanenti se jservu bħala riżerva/aggregazzjoni li għandha tiġi 

attivata f’każ ta’ ħtiġijiet operattivi żejda. Kull uffiċjal tal-kategorija 3 jista’ jissejjaħ biex iservi fl-

operazzjonijiet tal-Frontex sa 4 xhur fis-sena, iżda normalment huwa mistenni jibqa’ fis-servizzi 

nazzjonali proprji. 

 

Barra minn hekk, l-Artikolu 61 tar-Regolament (UE) Nru 2019/1896 jipprovdi għall-appoġġ 

finanzjarju sinifikanti mħallas lill-Istati Membri għall-iżvilupp fit-tul tar-riżorsi umani rilevanti fid-

dawl tal-kontribuzzjonijiet tagħhom għall-korp permanenti, b’mod partikolari biex jirreklutaw u 

jħarrġu l-uffiċjali l-ġodda li jista’ jkollhom bżonn jissostitwixxu l-uffiċjali ssekondati fil-Kategorija 2 

u skjerati fil-kategorija 3 tal-korp permanenti. Il-mekkaniżmu ta’ appoġġ saħansitra jikkumpensa lill-

Istati Membri għall-investimenti ta’ taħriġ li saru fil-persunal il-ġdid tal-Aġenzija tal-Kategorija 1 

jekk kienu eżatt qabel ir-reklutaġġ fis-servizzi attivi tal-awtoritajiet tal-fruntieri. 

 

80. Il-Kummissjoni fil-fatt se twettaq evalwazzjoni bir-reqqa tar-Regolament EBCG attwalment fis-

seħħ sal-5 ta’ Diċembru 2023. Filwaqt li mhijiex meħtieġa li tkun evalwazzjoni esterna kif indikat fir-

rapport tal-Qorti, il-Kummissjoni se tibda lejn tmiem 2021/il-bidu tal-2022 l-proċess biex taħtar 

kuntattur estern biex jappoġġa l-proċess. It-twaqqit ta’ din l-evalwazzjoni ġie diskuss bir-reqqa u 

ntlaħaq qbil dwaru matul in-negozjati tar-Regolament EBCG tal-2019. L-evalwazzjoni jeħtieġ li 

titwettaq malajr kemm jista’ jkun iżda xorta tħalli biżżejjed żmien għall-implimentazzjoni effettiva ta’ 

elementi ġodda introdotti mir-Regolament. Dan japplika b’mod partikolari għall-korp permanenti, li 

sar operazzjonali u skjerat biss mill-1 ta’ Jannar 2021. B’din l-iskeda ta’ żmien biss, l-evalwazzjoni 

tista’ toffri tagħlimiet siewja għall-Frontex jew feedback sinifikanti għal emendi futuri possibbli tar-

Regolament. 

 

81. Diġà taħt ir-Regolament EBCG tal-2016 u r-regolamenti fundaturi preċedenti tal-Frontex, l-

uffiċjali tal-Istati Membri skjerati mill-Frontex kienu eżerċitaw is-setgħat eżekuttivi taħt l-

istruzzjonijiet u s-superviżjoni tal-Istat Membru ospitanti. L-unika novità tar-Regolament EBCG tal-

2019 hija li anke l-parti speċifika tal-persunal statutorju tal-Aġenzija (Kategorija 1 tal-korp 

permanenti) jingħataw is-setgħat eżekuttivi taħt l-istess kundizzjonijiet bħall-uffiċjali ta’ Stat 

Membru. 

 

82. – 83. Ir-Regolament ta’ Implimentazzjoni l-ġdid dwar l-istampa tas-sitwazzjoni fuq EUROSUR 

huwa mfassal biex jiffaċilita l-iskambju awtomatiku tal-informazzjoni, l-interfaċċi bejn magna u oħra 

u t-teknoloġiji tal-ipproċessar tal-ogħla livell (bħall-għodod tal-Intelliġenza Artifiċjali). 

Il-Kummissjoni tħeġġeġ lill-Istati Membri u l-Aġenzija jiżviluppaw interfaċċi tekniċi biex irawmu 

interkonnessjonijiet bejn magna u oħra u jużaw għodod ta’ appoġġ għad-deċiżjonijiet biex jassistu lill-

operaturi tal-EUROSUR fil-kompiti tagħhom. 

 

KONKLUŻJONIJIET U RAKKOMANDAZZJONIJIET 
 

85. L-att fundatur tal-Frontex (ir-Regolament (UE) 2019/1896) huwa żvilupp tal-acquis ta’ Schengen 

dwar il-kontroll tal-fruntieri kif previst fl-Artikolu 77 (2) (b) tat-TFUE. Ir-Regolament ma jinvoka l-

ebda dispożizzjoni tat-Trattati rigward il-kooperazzjoni tal-pulizija. Konsegwentement, ir-rwol tal-

Frontex fil-ġlieda kontra l-kriminalità transfruntiera huwa limitat mit-Trattati u l-mandat tagħha stess. 

 

87. Ir-Regolament EBCG il-ġdid u r-Regolament ta’ implimentazzjoni dwar l-istampi tas-sitwazzjoni 

tal-EUROSUR se jindirizzaw din il-kwistjoni. 

Il-EUROSUR issa se tintegra lil FRAN u netwerks oħra ta’ analiżi tar-riskju tal-Frontex fil-qafas tal-

EUROSUR u tistabbilixxi qafas koerenti ta’ skambju ta’ informazzjoni. 

L-informazzjoni dwar il-kriminalità transfruntiera hija rilevanti biss jekk ikollha impatt fuq il-ġestjoni 

tal-fruntieri esterni tal-UE. L-inċidenti tas-sajd u r-reati ambjentali ma jikkwalifikawx bħala reat 

transfruntier. L-informazzjoni rilevanti tinkiseb permezz tal-kooperazzjoni bejn l-aġenziji fil-livell tal-

Unjoni permezz tal-Frontex u fil-livell nazzjonali permezz tal-NCCs. 

Ara t-tweġiba tal-Kummissjoni għall-paragrafu 65. 

 

88. Dawn id-dgħufijiet qed jiġu indirizzati mir-Regolament (UE) 2019/1896 — li kien barra mill-

ambitu tal-awditu u għadu għaddej xogħol fuq l-implimentazzjoni tal-miżuri ta’ implimentazzjoni 

korrispondenti, bħall-iżvilupp ta’ standards tekniċi għat-tagħmir, l-aġġornament tas-CIRAM, l-

implimentazzjoni tal-EUROSUR. 

Barra minn hekk, bid-dħul fis-seħħ tar-Regolament (UE) 2019/1896, mill-5 ta’ Diċembru 2021, l-

Istati Membri/il-pajjiżi assoċjati ma’ Schengen se jkollhom jirrappurtaw fil-EUROSUR l-avvenimenti 

kollha inkluż meta jinstabu f’punti ta’ qsim tal-fruntieri jew matul operazzjonijiet ta’ sorveljanza tal-

fruntieri tal-ajru.  

Ara t-tweġiba tal-Kummissjoni għall-paragrafu 29. 

89. L-att ta’ implimentazzjoni dwar l-istampi tas-sitwazzjoni tal-EUROSUR se jiċċara l-obbligi ta’ 

rappurtar relatati mal-kriminalità transfruntiera u b’mod partikolari t-traffikar tal-merkanzija. 

 

90. Skont ir-Regolament (UE) 2019/1896, il-Frontex timmaniġġja l-istampa tas-Sitwazzjoni Ewropea 

u n-netwerk ta’ komunikazzjoni, tistabbilixxi l-istandards tekniċi għall-iskambju ta’ informazzjoni, 

inkluż l-iżgurar tal-awtomazzjoni tal-iskambju ta’ informazzjoni mal-Istati Membri u sorsi rilevanti 

oħra. 

 

Rakkomandazzjoni 1 – Titjib tal-qafas għall-iskambju ta’ informazzjoni u l-istampa tas-

sitwazzjoni Ewropea  

 

c). Il-Kummissjoni taċċetta r-rakkomandazzjoni.  

Il-kooperazzjoni effettiva bejn il-Frontex u korpi rilevanti oħra għall-fini ta’ stampa kompleta tas-

sitwazzjoni Ewropea għandha sseħħ fil-qafas tal-mekkaniżmu ta’ rappurtar definit fir-regolament ta’ 

implimentazzjoni dwar l-istampa tas-sitwazzjoni tal-EUROSUR. 

 

91. Anke jekk ikun għad hemm spazju fejn wieħed itejjeb, il-Frontex tuża d-data tal-EUROSUR għal 

skopijiet ta’ analiżi tar-riskju fuq bażi ta’ kuljum iżda żviluppat ukoll għodod oħra li għadhom 

mhumiex integrati bis-sħiħ mal-EUROSUR.   

Ara t-tweġiba għall-paragrafu 30. 

 

92. Għad-distribuzzjoni tal-prodotti tal-analiżi tar-riskji tal-Frontex, jekk jogħġbok ara t-tweġiba tal-

Kummissjoni għall-paragrafu 39. 

B’rabta mal-informazzjoni biex titwettaq analiżi tar-riskju dwar il-kriminalità transfruntiera, jekk 

jogħġbok ara t-tweġiba tal-Kummissjoni għall-paragrafu 65. 

Dwar l-integrazzjoni ta’ diversi netwerks u għodod tal-analiżi tar-riskji jekk jogħġbok ara t-tweġiba 

tal-Kummissjoni għall-paragrafu 69. 

 

Rakkomandazzjoni 2 – Aġġornament u implimentazzjoni tal-mudell integrat komuni għall-

analiżi tar-riskju (CIRAM) u aċċess sigur għal sorsi oħra ta’ informazzjoni  

b). Il-Kummissjoni taċċetta r-rakkomandazzjoni parzjalment.  

Fil-kuntest tal-implimentazzjoni tal-Artikolu 28(2)(i) tar-Regolament (UE) Nru2019/1896, il-

Kummissjoni qed tippjana li tesplora l-iżvilupp ta’ Servizzi ta’ Fużjoni ġodda tal-EUROSUR abbażi 

tal-kooperazzjoni mal-EU-Lisa kif previst fl-Artikolu 68(1)(h) tar-Regolament. Madankollu, bħala 

parti minn dawn l-isforzi, il-Kummissjoni se jkollha bżonn tivverifika l-kompatibbiltà tal-bażijiet 

legali tas-sistemi tal-IT fuq skala kbira rilevanti, u għalhekk filwaqt li l-Kummissjoni se tieħu azzjoni 

f’din id-direzzjoni, l-iżvilupp ta’ rapporti statistiċi mfassla apposta derivati mis-sistemi kollha 

stazzjonati tal-eu-LISA ma jistax jiġi żgurat. 

 

93. L-objettiv tal-proċess huwa li titwettaq valutazzjoni mmirata relatata mas-sitwazzjoni ta’ Stat 

Membru jew saħansitra tas-sezzjonijiet speċifiċi tal-fruntiera. Dan il-kamp ta’ applikazzjoni mmirat 

jippermetti lill-Aġenzija tidentifika rakkomandazzjonijiet konkreti ħafna, inkluż it-tip ta’ miżuri 

korrettivi meħtieġa u l-iskadenza għall-implimentazzjoni tagħhom. 

 

94. Il-Kummissjoni tinnota li kienet teżisti ċerta kontroversja dwar l-interpretazzjoni skont ir-

Regolament EBCG tal-2016 għall-valutazzjoni tal-kapaċitajiet tal-Istati Membri biex jindirizzaw il-

kriminalità transfruntiera. Skont ir-Regolament tal-2019, il-kamp ta’ applikazzjoni tal-valutazzjoni 

tal-vulnerabbiltà f’dan ir-rigward ġie ċċarat. L-Art. 32 (2) tar-Regolament tal-2019 jispeċifika li l-

Aġenzija għandha timmonitorja l-kapaċitajiet tal-Istati Membri meħtieġa għall-kontroll tal-fruntieri 

kif imsemmi fil-punt (a) tal-Artikolu 3(1) li jipprevedi d-definizzjoni ta’ kontroll fuq il-fruntieri, 

inklużi miżuri (...), fejn xieraq: miżuri relatati mal-prevenzjoni u l-qbid tal-kriminalità 

transfruntiera fil-fruntieri esterni, b’mod partikolari il-faċilitazzjoni ta’ dħul ta’ migranti, it-

traffikar tal-bnedmin u t-terroriżmu; (….) 

 

Rakkomandazzjoni 3 — Żvilupp tal-potenzjal ta’ valutazzjoni tal-vulnerabbiltà 

c). Il-Kummissjoni taċċetta r-rakkomandazzjoni. 

 

97. Il-Kummissjoni talbet ta’ spiss fil-laqgħat tal-Bord tat-Tmexxija tal-Frontex biex tivvaluta u 

tiddiskuti regolarment ir-rapporti ta’ evalwazzjoni tal-attivitajiet operazzjonali, bil-ħsieb li tindirizza 

d-dgħufijiet u ttejjeb l-effiċjenza u l-impatt ta’ dawn l-attivitajiet. 

 

98. In-nuqqasijiet fl-ippjanar tar-riżorsi umani fl-unitajiet tal-analiżi tar-riskju u tal-valutazzjoni tal-

vulnerabbiltà għandhom jiġu indirizzati fil-kuntest tal-implimentazzjoni tal-mandat il-ġdid u tal-

istruttura organizzattiva l-ġdida. 

 

99. Ir-rwol primarju tal-Frontex minn dejjem kien l-għoti tal-appoġġ operazzjonali u l-koordinazzjoni 

tal-kooperazzjoni operazzjonali fost l-awtoritajiet tal-gwardji tal-fruntieri tal-Istati Membri filwaqt li 

f’konformità mat-Trattati, ir-responsabbiltà primarja tibqa’ tal-Istat Membru għall-kontroll tat-taqsima 

rispettiva tagħhom tal-fruntieri esterni.  

Ir-Regolament (UE) 2019/1896 ma estendiex b’mod sinifikanti l-kamp ta’ applikazzjoni tal-mandat 

operazzjonali tal-Aġenzija, bl-eċċezzjoni tar-ritorni u l-kooperazzjoni ma’ pajjiżi terzi, iżda rriforma l-

kapaċitajiet tal-Aġenzija (korp permanenti, tagħmir) biex timplimenta dan il-mandat. 

100. Id-Dikjarazzjoni Finanzjarja Leġiżlattiva li takkumpanja l-proposta tal-Gwardja Ewropea tal-

Fruntiera u tal-Kosta ta’ Settembru 2018 stabbiliet ħarsa ġenerali dettaljata dwar kif ġew identifikati l-

baġit/ir-riżorsi proposti, inkluż dwar il-kostijiet stmati tal-operazzjonijiet. Barra minn hekk, matul il-

proċess leġiżlattiv il-Kummissjoni pprovdiet lill-Parlament Ewropew u lill-Kunsill aktar dettalji li 

jissostanzjaw il-ħtiġijiet għall-kapaċità tal-10,000 persunal tal-korp permanenti, inkluż it-tqabbil 

indikattiv tal-ħtiġijiet operazzjonali li għalihom huwa meħtieġ l-appoġġ tal-Aġenzija, sabiex ikunu 

jistgħu jieħdu deċiżjoni infurmata f’dan ir-rigward. 

Il-Frontex irċeviet riżorsi addizzjonali bħala rispons għal kriżi tal-migrazzjoni mingħajr preċedent 

sabiex tkompli tirfed l-isforzi operazzjonali attwali u futuri previsti. Il-Ftehim politiku dwar ir-

Regolament 2019/1896 li ntlaħaq bejn il-Parlament u l-Kunsill inkluda żieda qawwija fir-riżorsi 

umani u finanzjarji tal-aġenzija (eż. il-bini ta’ korp permanenti ta’ 10 000 membru tal-persunal). 

 

101. Ir-Regolament il-ġdid adottat mill-Parlament Ewropew u mill-Kunsill sabiex tiġi indirizzata l-

ħtieġa imperattiva għal aktar żvilupp tal-Gwardja Ewropea tal-Fruntiera u tal-Kosta, inkluża l-

Frontex.  

Il-Kummissjoni tiġbed l-attenzjoni wkoll għas-sitt rapporti kompluti dwar l-operazzjonalizzazzjoni 

tar-Regolament EBCG 2016 adottat bejn l-2017 u l-2018 bil-ħsieb li jiġi mmonitorjat il-progress u 

jiġu identifikati n-nuqqasijiet. 

Fir-rigward tal-korp permanenti, diġà skont ir-Regolament EBCG tal-2016 u r-regolamenti fundaturi 

preċedenti tal-Frontex, l-uffiċjali tal-Istati Membri skjerati mill-Frontex kienu eżerċitaw is-setgħat 

eżekuttivi taħt l-istruzzjonijiet u s-superviżjoni tal-Istat Membru ospitanti. L-unika novità tar-

Regolament EBCG tal-2019 hija li anke l-parti speċifika tal-persunal statutorju tal-Aġenzija 

(Kategorija 1 tal-korp permanenti) tingħata s-setgħat eżekuttivi bl-istess kundizzjonijiet bħall-uffiċjali 

tal-Istati Membri. 

 



 

 

It-tweġiba tal-Aġenzija Ewropea għall-

Gwardja tal-Fruntiera u tal-Kosta 

25. L-Aġenzija hija konxja ta’ dawn in-nuqqasijiet u dawn ġew identifikati fir- “RAPPORT 
MILL-KUMMISSJONI LILL-PARLAMENT EWROPEW U LILL-KUNSILL dwar l-evalwazzjoni 
tas-Sistema Ewropea ta’ Sorveljanza tal-Fruntieri (EUROSUR)” imħejji mill-Kummissjoni 
fl-2018 f’kooperazzjoni mal-Frontex u l-Istati Membri/Pajjiżi Assoċjati ma’ Schengen 
(SM/SAC). Dawn is-sejbiet sussegwentement tqiesu fir-REG (UE) 2019/1896 bid-
dispożizzjoni skont l-Artikolu 24(3) li l-“Kummissjoni għandha tadotta att ta’ 
implimentazzjoni li jistabbilixxi d-dettalji tal-livelli ta’ informazzjoni tal-istampi tas-
sitwazzjoni u r-regoli għall-istabbiliment ta’ stampi tas-sitwazzjoni speċifiċi. L-att ta’ 
implimentazzjoni għandu jispeċifika t-tip ta’ informazzjoni li għandha tiġi pprovduta, l-
entitajiet responsabbli għall-ġbir, l-ipproċessar, l-arkivjar u t-trażmissjoni ta’ 
informazzjoni speċifika, il-limiti ta’ żmien massimi għar-rappurtar, ir-regoli dwar is-
sigurtà tad-data u l-protezzjoni tad-data u l-mekkaniżmi tal-kontroll tal-kwalità relatati.” 
Dan l-att ta’ implimentazzjoni għadu ma ġiex ippubblikat u għalhekk il-ħidma dwar l-
implimentazzjoni għadha ma bdietx. 

27. F’konformità mar-Regolament (UE) 2019/1896 tal-Frontex, l-għan tal-iżvilupp ta’ 
Standards Tekniċi għat-tagħmir huwa li jiġu żgurati l-interoperabbiltà u l-kompatibbiltà 
tal-mezzi tekniċi użati matul l-attivitajiet operazzjonali tal-UE. 
Abbażi ta’ metodoloġija definita mill-Frontex f’kooperazzjoni mal-Istati Membri u l-
Kummissjoni, l-Aġenzija se tiżviluppa proċess ta’ standardizzazzjoni ġenerali li se jinkludi 
fost l-oħrajn, l-iżvilupp ta’ Standards Tekniċi għat-tagħmir użat fl-operazzjonijiet tal-
Frontex, u l-iżvilupp ta’ standards tekniċi għall-iskambju tal-informazzjoni. 

30. In-nuqqas diġà ġie identifikat matul valutazzjoni li saret mill-Kummissjoni Ewropea 
fl-2018 u huwa indirizzat fl-Att ta’ Implimentazzjoni dwar l-Istampi tas-Sitwazzjoni tal-
EUROSUR. Ir-rappurtar ta’ FRAN se jiġi inkluż fil-qafas integrat tal-EUROSUR għall-
iskambju ta’ informazzjoni u l-kooperazzjoni operazzjonali. 

31. Il-Frontex bdiet ukoll tipprovdi informazzjoni f’ħin reali dwar avvenimenti fiż-żoni 
prefruntieri tal-fruntieri esterni tal-UE, lil hinn mill-oqsma operazzjonali tal-
operazzjonijiet konġunti kkoordinati tal-Frontex. Ta’ min jinnota wkoll li bis-saħħa tal-
informazzjoni pprovduta mill-Inġenju tal-Ajru ta’ Sorveljanza tal-Frontex lill-Awtoritajiet 
tat-Tiftix u s-Salvataġġ (inkluż ta’ Pajjiżi Terzi), matul l-2020 il-Frontex ikkontribwixxiet 
biex issalva l-ħajjiet ta’ kważi 10 000 migrant fil-Mediterran Ċentrali biss. 



 

 

38. Ir-raġunijiet għan-nuqqas ta’ implimentazzjoni tas-CIRAM mill-Aġenzija jmorru lil 
hinn min-nuqqas ta’ kondiviżjoni tal-informazzjoni dwar il-Valutazzjoni tal-Vulnerabbiltà 
(VA) ta’ taqsimiet speċifiċi tal-fruntiera fi ħdan il-Frontex. Barra minn hekk, l-ambitu tal-
analiżi tar-riskju huwa ħafna usa’ (li jkopri l-elementi kollha tal-Ġestjoni Integrata 
Ewropea tal-Fruntieri), meta mqabbel mal-firxa ta’ VA li hija limitata għal attivitajiet ta’ 
kontroll tal-fruntieri u għal ftit aspetti oħra. Il-VA llum hija ppożizzjonata bħala 
mekkaniżmu ta’ kontroll tal-kwalità u ma tkoprix l-ambitu sħiħ tal-Vulnerabbiltà kif 
deskritt fil-mudell CIRAM 2.0. 

Kaxxa 3. Din l-informazzjoni hija biss parzjalment disponibbli għall-Frontex minħabba r-
restrizzjonijiet imposti mid-deċiżjoni tal-Istati Membri. L-Aġenzija għandha biss għażliet 
limitati biex tapplika l-metodoloġija sħiħa tas-CIRAM għall-prodotti tal-analiżi tar-riskju 
tagħha. 

43. Għalkemm l-attivitajiet tal-valutazzjoni tal-vulnerabbiltà (VA) fil-fatt qed jiffukaw fuq 
il-valutazzjoni tar-riżorsi nazzjonali tal-Istati Membri/Pajjiżi Assoċjati ma’ Schengen 
(SM/SAC) u l-prontezza ġenerali, mill-bidu ġew stabbiliti diversi inizjattivi biex imorru lil 
hinn minn sempliċi valutazzjoni tal-kapaċitajiet nazzjonali. 

Dawn jinkludu dawn li ġejjin: 
• Valutazzjonijiet Konġunti Rapidi tal-Vulnerabbiltà, f’każ ta’ sfida emerġenti fil-
fruntieri esterni tal-UE li taffettwa SM/SAC multipli. 
• Eżerċizzji ta’ simulazzjoni reġjonali biex tiġi vvalutata l-prontezza tal-SM/SAC ġirien 
fil-konfront ta’ xenarju ta’ kriżi futura potenzjali fil-fruntieri esterni tagħhom. 
• Rapport biannwali dwar l-attivitajiet tal-VA maħruġ lill-Parlament Ewropew, lill-
Kunsill u lill-Kummissjoni (F’konformità mar-rekwiżiti stabbiliti mill-Artikolu 32(11) tar-
Regolament EBCG 2.0) b’analiżi tal-isfidi u n-nuqqasijiet komuni ffaċċjati mill-
awtoritajiet tal-kontroll tal-fruntieri fl-UE kollha, lil hinn mill-valutazzjoni tal-kapaċitajiet 
nazzjonali. 
• Prodotti ta’ għarfien biex jappoġġaw l-attivitajiet ta’ ppjanar tal-Partijiet 
Ikkonċernati tal-EBCG (Gwardja Ewropea tal-Fruntiera u tal-Kosta). Tali prodotti 
jippermettu li s-sejbiet tal-VA jikkontribwixxu għal diversi proċessi ta’ ppjanar tal-
Aġenzija (f’konformità mar-rekwiżiti stabbiliti mir-Regolament EBCG 2.0 (bħall-
Artikolu 9, l-Artikolu 54 u 64). 

46. Fil-fruntiera tal-art, minbarra l-attivitajiet operazzjonali fil-punti ta’ qsim tal-fruntiera 
kif indikat fl-osservazzjonijiet, il-Frontex tikkoordina l-implimentazzjoni ta’ attivitajiet 
operazzjonali fis-sezzjonijiet tal-fruntieri bejn il-punti ta’ qsim tal-fruntiera, l-hekk 
imsejħa “fruntieri ħodor”. Dawn l-attivitajiet operazzjonali jikkonsistu prinċipalment fl-
għoti ta’ appoġġ għall-kapaċitajiet ta’ sorveljanza tal-fruntieri tal-Istati Membri ospitanti. 
Dawn l-attivitajiet operazzjonali huma sinifikanti fid-daqs u r-riżultati. 



 

 

Barra minn hekk, il-Frontex twettaq attivitajiet operazzjonali b’setgħat eżekuttivi fil-
pajjiżi terzi fejn ikun ġie konkluż il-Ftehim tal-UE dwar l-Istatus ma’ dak il-pajjiż terz. Dan 
huwa l-każ diġà mal-Albanija u l-Montenegro. 

Kaxxa 4. L-Aġenzija tirrikonoxxi l-valur tal-esperjenza akkumulata minn attivitajiet 
operazzjonali tul il-fruntieri esterni inklużi dawk miksuba minn Interventi Rapidi fil-
Fruntieri attwali, kif ukoll eżerċizzji regolari. 
Matul l-2019 ma kien hemm l-ebda Eżerċizzju ta’ Intervent Rapidu minħabba l-fatt li l-
mandat il-ġdid kien qed jiġi nnegozjat mil-leġiżlatur bil-ħsieb tal-adozzjoni. 
Ir-Regolament tal-2019 introduċa bidliet sinifikanti u evoluzzjoni tal-kapaċità u l-kapaċità 
ta’ rispons tal-EBCG, b’mod partikolari permezz tal-istabbiliment tal-Korp Permanenti. 
Dawn il-bidliet jiddefinixxu ħtiġijiet kompletament ġodda għal eżerċizzji ta’ interventi 
rapidi tagħhom. 
Żewġ Interventi Rapidi fil-Fruntieri li tnedew fl-2020 matul il-mewġa tal-pandemija tal-
COVID-19 kienu ta' suċċess. 
Ir-Regolament tal-2019 jipprevedi li l-Istat Membri għandhom jadottaw pjan ta’ 
kontinġenza għall-ġestjoni tal-fruntieri u r-ritorn tagħhom. F’konformità mal-istrateġiji 
għall-ġestjoni integrata nazzjonali tal-fruntieri, il-pjanijiet ta’ kontinġenza għandhom 
jiddeskrivu kull miżura u riżors neċessarji għar-rinfurzar possibbli tal-kapaċitajiet, 
fosthom il-loġistika u l-appoġġ kemm fil-livell nazzjonali kif ukoll mill-Aġenzija. 
Il-parti tal-pjanijiet ta’ kontinġenza li tirrikjedi iżjed appoġġ mill-Gwardja Ewropea tal-
Fruntiera u tal-Kosta għandhom jitħejjew b’mod konġunt mill-Istat Membru kkonċernat 
u mill-Aġenzija, b’koordinazzjoni mill-qrib mal-Istati Membri ġirien. 
Għandha tindirizza l-osservazzjoni dwar in-nuqqas ta’ proċeduri biex jintalab Intervent 
Rapidu. 

49. L-attività pilota fl-2018 u l-2019 tħejjiet bil-ħsieb li jiġi ttestjat kif il-kunċett ta’ 
Membri Sekondati tat-Tim jista’ jiġi żviluppat aktar f’termini ta’ skjeramenti għal perjodi 
itwal minn tliet xhur. Dan sar aktar evidenti ladarba n-negozjati tar-Regolament tal-2019 
kienu qed jaslu għall-konklużjoni tagħhom u l-kunċett tal-Korp Permanenti beda jagħti 
l-frott, speċjalment bil-Kategorija 2 tiegħu ta’ sekondar fit-tul. 

52. Il-Frontex tirrikonoxxi d-distinzjoni bejn il-kompiti assoċjati mal-interpretazzjoni u 
dawk assoċjati mal-medjazzjoni kulturali. 
Il-medjazzjoni kulturali hija meqjusa bħala kompitu ġenerali li huwa parti mir-
responsabbiltajiet tal-profili kollha tal-Korp Permanenti. L-uffiċjali jitgħallmu kif 
javviċinaw ċittadini ta’ pajjiżi terzi filwaqt li jirrispettaw id-dinjità u l-isfond kulturali 
tagħhom fit-taħriġ u fis-sessjonijiet ta’ informazzjoni operazzjonali li ta’ spiss jinkludu l-
kontribut tal-organizzazzjonijiet umanitarji bħall-IOM. B’mod partikolari dawk involuti 
fl-appoġġ għall-ġestjoni tal-migrazzjoni bħall-esperti tad-Debriefing jipparteċipaw fit-



 

 

tutorials ipprovduti mill-Konsulenti tad-Debriefing li jkopru wkoll il-qasam tal-
medjazzjoni kulturali. 
Il-profil ta’ medjatur kulturali ma ġiex stabbilit separatament minħabba li l-approċċ tal-
Frontex huwa li tgħaqqad u toħloq profil multifunzjonali minflok ma tassenja rwol 
wieħed biss lil persuna waħda. Minbarra dan, ir-riżorsi umani b’ħiliet ta’ medjazzjoni 
kulturali biss mhumiex neċessarjament aċċessibbli mill-entitajiet tal-infurzar tal-liġi tal-
Istati Membri li sal-2020 kienu l-fornituri ewlenin għall-attivitajiet operazzjonali. 
Il-medjazzjoni kulturali hija importanti ħafna wkoll fil-qasam tar-ritorn, b’mod partikolari 
fil-każ ta’ kooperazzjoni u konsulenza minn pajjiżi terzi (il-konsulenza tinkludi taħdit mal-
persuna (potenzjalmenti) rimpatrijata dwar il-possibbiltajiet ta’ ritorn volontarju, il-
proċeduri ta’ ritorn, l-obbligi u l-possibbiltajiet għal appoġġ għar-riintegrazzjoni). Fit-
taħriġ għall-attività rilevanti tal-Ispeċjalisti tar-Ritorn tingħata ħafna attenzjoni lil dawn 
il-ħiliet u l-attitudnijiet li jindirizzaw id-differenzi kulturali. 

56. Fl-2021, id-Diviżjoni tas-Sensibilizzazzjoni tas-Sitwazzjoni u l-Monitoraġġ qed 
twettaq rieżami tal-portafoll u metriċi pilota biex tkejjel l-impatt u s-sodisfazzjon dwar 
il-prodotti mwassla. 

58. Ir-Rapporti ta’ Evalwazzjoni jipprovdu valutazzjoni tal-impatt tal-attività li tikkonsisti 
mhux biss mir-riżorsi addizzjonali li huma pprovduti bħala riżultat tal-operazzjoni 
konġunta, iżda wkoll bħala riżultat tal-isforzi miżjuda fil-livell nazzjonali, minħabba l-
operazzjoni konġunta wkoll. Dawn l-isforzi mhumiex biss f’termini ta’ riżorsi addizzjonali 
li qed isiru disponibbli, iżda wkoll bħala riżultat tar-rwol ta’ koordinazzjoni li l-Aġenzija 
ġġib bl-esperjenza u l-għarfien espert tagħha lill-Istati Membri. Huwa diffiċli li dawn l-
elementi jitkejlu. 

60. Il-Frontex hija obbligata tipproduċi rapporti ta’ evalwazzjoni fi żmien 60 jum mill-
konklużjoni tal-Operazzjonijiet Konġunti. L-Istati Membri huma obbligati wkoll li 
jippreżentaw it-talbiet tal-ispejjeż tagħhom fi żmien 75 jum. B’riżultat ta’ dan, il-Frontex 
jista’ ma jkollhiex l-informazzjoni disponibbli fil-mument tal-abbozzar tar-rapport biex 
tipprovdi ċ-ċifri attwali ddikjarati. 
L-ispejjeż imġarrba taħt kull Operazzjoni Konġunta, imqassma f’kategoriji ta’ spejjeż 
huma indikati fir-Rapporti ta’ Evalwazzjoni Finali rispettivi b’distribuzzjoni limitata. Id-
data hija bbażata fuq monitoraġġ aġġornat ta’ skjeramenti u pagamenti eżegwiti 
pproċessati sal-mument tal-ġenerazzjoni tar-Rapporti. Madankollu, l-ispiża reali finali 
tal-Operazzjoni Konġunta hija disponibbli biss fis-sena N+2 meta jiġu eżegwiti l-
pagamenti kollha skont il-Ftehimiet dwar l-Għotja. Barra minn hekk, id-data finanzjarja 
aġġornata ta’ kuljum hija disponibbli għall-maniġers permezz tas-sistema tal-IT sabiex 
jiġi appoġġat it-teħid tad-deċiżjonijiet. 

62. Minbarra d-deskrizzjoni tal-Qorti, nuqqas addizzjonali huwa kkawżat mill-provvista 
limitata ta’ informazzjoni relatata mal-kriminalità transfruntiera mis-servizzi kollha fil-



 

 

livell nazzjonali li huma involuti fil-prevenzjoni, id-detezzjoni u l-ġlieda kontra l-
kriminalità transfruntiera. Dan jikkonċerna wkoll lill-awtoritajiet doganali. 
L-awtoritajiet nazzjonali kollha li huma responsabbli mill-ġestjoni integrata tal-fruntieri 
jenħtieġ li jipprovdu informazzjoni għall-analiżi tar-riskji u għall-valutazzjoni tal-
vulnerabbiltajiet, u b’hekk jippermettu t-tħejjija u l-implimentazzjoni tar-rispons 
operazzjonali komprensiv għall-prevenzjoni, l-identifikazzjoni u l-ġlieda kontra l-
kriminalità transfruntiera. 
Barra minn hekk, il-Frontex qed tikkoopera wkoll ma’ aġenziji oħra tal-UE u 
organizzazzjonijiet internazzjonali fil-qasam tal-ġlieda kontra l-kriminalità transfruntiera, 
filwaqt li qed tagħmel sforz biex tnaqqas il-lakuni ta’ sensibilizzazzjoni u tiżgura sinerġija 
ma’ entitajiet oħra b’mandat, b’mod partikolari l-Europol u l-Interpol. L-impenn estensiv 
fiċ-Ċiklu ta’ Politika tal-UE/EMPACT jappoġġa dan il-proċess. 

69. Sabiex tkompli tappoġġa l-iskambju ta’ informazzjoni dwar il-kriminalità 
transfruntiera fil-qasam marittimu, fl-2020 il-Frontex nediet ukoll id-Djalogi Marittimi ta’ 
kull Ġimagħtejn mal-entitajiet kollha tal-Frontex u l-Istati Membri involuti fil-monitoraġġ 
tad-dominju marittimu għall-iskambju ta’ informazzjoni dwar Bastimenti ta’ Interess 
potenzjali mmonitorjati f’ħin reali mal-fruntieri tal-UE. Sabiex jiġi kkomplementat l-użu 
ta’ diversi servizzi u wara valutazzjoni konġunta, l-inġenji tal-ajru ta’ sorveljanza tal-
Frontex jew il-monitoraġġ bis-satellita jiġu attivati direttament u l-informazzjoni tiġi 
kkomunikata lill-Istati Membri kompetenti permezz tan-Network taċ-Ċentru Nazzjonali 
ta’ Koordinazzjoni. 

72. L-Operazzjonijiet Konġunti (JOs) għandhom karattru multifunzjonali u 
jikkontribwixxu għall-prevenzjoni, l-identifikazzjoni u l-ġlieda kontra l-kriminalità 
transfruntiera.  Jiem ta’ Azzjoni Konġunta (JADs) żviluppati taħt iċ-Ċiklu ta’ Politika tal-
UE/EMPACT jaqblu mal-aspettattivi tal-Istati Membri tal-UE u huma interkonnessi 
b’mod qawwi mal-Operazzjonijiet Konġunti. Barra minn hekk, xi Proġetti Pilota ddedikati 
żviluppati mill-Frontex jibnu l-kapaċità għal aktar kontroazzjoni tal-kriminalità 
transfruntiera. L-Aġenzija tipparteċipa wkoll fl-attivitajiet operazzjonali kkoordinati 
minn entitajiet oħra, speċjalment l-Interpol u l-Europol, iżda wkoll azzjonijiet imħejjija 
mill-awtoritajiet doganali taħt il-Grupp ta’ Ħidma dwar il-Kooperazzjoni Doganali 
(Operazzjonijiet Doganali Konġunti). 
Il-qafas tal-EMPACT jippermetti li jiġu ssimplifikati l-isforzi u l-kontribut tal-Frontex 
b’mod kollettiv ma’ entitajiet oħra taħt pjattaforma mifruxa mal-UE kollha u taħt miri 
stabbiliti mill-UE għall-ġlieda kontra l-kriminalità internazzjonali serja. 
Matul l-2020 minkejja l-pandemija, il-Frontex ikkoordinat 3 Ijiem ta’ Azzjoni Konġunta 
(JADs) taħt iċ-Ċiklu ta’ Politika tal-UE/EMPACT, kollha implimentati bl-użu tal-
pjattaforma tal-Operazzjonijiet Konġunti tal-Frontex li għaddejjin, arrikkiti b’elementi 
addizzjonali li jtejbu l-impatt tal-infurzar tal-liġi. 



 

 

Tabilħaqq, hemm il-ħtieġa għal aktar żvilupp tar-rispons operazzjonali mmirat lejn il-
kriminalità transfruntiera bl-involviment ta’ diversi awtoritajiet tal-Istati Membri tal-UE, 
Aġenziji tal-UE u organizzazzjonijiet internazzjonali kif ukoll Pajjiżi Terzi. L-esperjenzi 
miġbura matul il-Jiem ta’ Azzjoni Konġunta u l-ħtiġijiet tal-Istati Membri tal-UE 
għandhom iservu l-iskop tat-tħejjija ta’ attivitajiet operazzjonali imfassla apposta u 
mmirati aktar fil-futur qarib. 

76. Fl-2020 tnieda programm ta’ trasformazzjoni bil-għan li jtejjeb il-proċessi diviżjonali, 
l-effettività tar-riżultati u li juża r-riżorsi b’mod aktar effiċjenti. 

77. Politika ta’ kondiviżjoni formali fuq bażi ta’ ħtieġa ta’ tagħrif ġiet stabbilita 
f’Novembru 2019 u fi Frar 2020 ġiet adottata politika ta’ kondiviżjoni tad-data. 

82. B’referenza għar-Regolament (UE) Nru 1052/2013, il-Frontex offriet u ppromwoviet 
sa mill-2013 interfaċċa awtomatizzata tal-ipprogrammar (API) imsejħa l-EUROSUR Node 
Integration Interface (NII) li tippermetti lill-Istati Membri/lil SAC li jipparteċipaw fl-
EUROSUR jikkonnettjaw is-sistemi nazzjonali tagħhom u jiffaċilitaw skambju 
awtomatizzat ta’ informazzjoni. 

83. Ir-Regolament (UE) Nru 2019/1896 jeħtieġ bidla fundamentali għall-EUROSUR, li issa 
saret qafas integrat għall-iskambju ta’ informazzjoni u kooperazzjoni operazzjonali 
(mhux sistema), iċċentrata fuq id-data u anjostika tas-sistema. Dan flimkien ma’ 
standards operazzjonali u tekniċi li għandhom jiġu żviluppati mill-Frontex se jkompli 
jrawwem skambju awtomatizzat ta’ informazzjoni bejn l-SM/SAC u l-Frontex u 
bejniethom. 

84. Il-Frontex mhijiex uffiċjalment parti mill-proċess ta’ adattament għall-att ta’ 
implimentazzjoni dwar l-istampi tas-sitwazzjoni tal-EUROSUR. Il-ħidma fuq dawn l-
istandards tista’ tibda biss ladarba l-Att ta’ Implimentazzjoni dwar l-Istampa tas-
Sitwazzjoni tal-EUROSUR jidħol fis-seħħ. 

90. Ir-Regolament (UE) Nru 2019/1896 jeħtieġ bidla fundamentali għall-EUROSUR, li issa 
saret qafas integrat għall-iskambju ta’ informazzjoni u kooperazzjoni operazzjonali 
(mhux sistema), iċċentrata fuq id-data u anjostika tas-sistema. Dan flimkien ma’ 
standards operazzjonali u tekniċi li għandhom jiġu żviluppati mill-Frontex se jkompli 
jrawwem skambju awtomatizzat ta’ informazzjoni bejn l-MS/SAC u l-Frontex u 
bejniethom. Il-ħidma fuq dawn l-istandards tista’ tibda biss ladarba l-Att ta’ 
Implimentazzjoni dwar l-Istampa tas-Sitwazzjoni tal-EUROSUR jidħol fis-seħħ. 

Rakkomandazzjoni 1(a). Frontex taċċetta r-rakkomandazzjoni. 
Id-dispożizzjonijiet legali huma definiti fl-Att ta’ Implimentazzjoni dwar l-Istampa tas-
Sitwazzjoni tal-EUROSUR. Ladarba jidħlu fis-seħħ, il-Frontex tibda bl-implimentazzjoni. 

